
na dawa 1 dekalr

marengay 1 mulri na vavayan mu, inta na Kasavakan ta uwa’umayan
kana dawa mu, mau tu kiyakarunan na vavayan adiyu diya kema. ini na
kiyakarunan na dawa mu, salaw kapalapalak di maulep ta milran palru kana
piya ta mare’ani peniya.

piya ta Ira mare’ani i 'uma kema ta mu, mavangavang ta diya kana
pakakadawan, adi ta madiyadi venaliyas pakadaw di temarena’u ta diya
kana wari, nu ma’udalr mu, mapec ta diya pusavak kana pacacapayan,
likudan Ira pinuwayan Ira kana sulu. nu kapalalisiyan Ira
mu, semuhesuh diya da daderuwan, semalra kana kemay semasalem ta Ira
kana lumay harem mu, marekauniyan Ira na mi’uma kana dawa kema i
mulri.

ku valrayaw tu vinavati i mulri na vavayan, kana kemiramiyan kikarun
kana ’a’umayan na dawa, kemay remavi diya di temehus, lrematud, palru
kana mare’ani mu, mau tu kiyakarunan da vavayan peniya kema. na
ma’inayan mu, micepa da ’ema’iyar i dekalr di pa’alrup padulu datu paakan

da rinuma’enan.kema a adiyu diya

ini na uwa’umayan kana dawa mu, mau na Pinuyumayan diya,
mikakuwayanan kanini na marepulrapulrang.

di kurena’uwan lra datu ikavulay di tu i pulrepus na kakuwayanan
palru harem.

kana ’ami’ami diya mau nu kalratudan da dawa, na vavayan diya mu,
murairaip Ira kantu uwa’umayan, mau na kemadu na musa’ur,

mukasakasa di murekep tu piniangeran, puludus Ira kantu Iralratudan.

semalra na dawa kema mu, mau nanta kaakanan di mau nanta
pukakedangan data dadek, maringuringuc data kavaawan, na kakuwayanan
Ira, na palalisiyan Ira, na kairayan Ira, na kapalisilisi Ira mu, uniyan na adi
melri muravak kana dawa.

ini na dawa tu uwa’umayan da takakesiyan mu, melri nu patiwlayan
panadam pulrepus! marengay na ayawan “na ma’inayan Ira di na vavayan

Ira mu, maruwa Ira mukasa mu’uma kana dawa harem’’ kema.

